(+34) 981 56 97 40 Rula do Hérreo, 65
15700, Santiago de Compostela
ACorufia

info@comisiondatransparencia.gal www.comisiondatransparencia.gal

Reclamante:
Expediente. N2 RSCTG 0085/2017

ASUNTO: Resoluciéon da Comisidn da Transparencia de Galicia na reclamacion
presentada ao amparo da disposicion adicional quinta da lei 1/2016, do 18 de
Xxaneiro, de transparencia e bo goberno

En resposta a reclamacién presentada por _, mediante escrito

do 5 de setembro de 2017, a Comisidon da Transparencia, considerando os antecedentes e
fundamentos xuridicos que se especifican a continuacién, adopta a seguinte resolucion:

ANTECEDENTES

Primeiro. _ presentou, mediante escrito con entrada no rexistro
do Valedor do Pobo o dia 5 de setembro de 2017, unha reclamaciéon ao amparo do disposto
na disposicidn adicional quinta da Lei 1/2016, do 18 de xaneiro, de transparencia e bo goberno
por entender desatendida unha solicitude de acceso a informacion por parte da Deputacion
Provincial de Lugo.

O reclamante solicitou 0 19 de xufio de 2017 & Deputacion Provincial de Lugo en base as Leis
19/2013, do 9 de decembro e 1/2016, do 18 de xaneiro, a “relacion de contratos publicitarios
con copia do expediente de contratacion, de existir estes, concertados con medios de
comunicacion social (radio, prensa, television, axencias de comunicacion, campafas
publicitarias ou calquer outro) con indicacion de importe satisfeito, obxecto do contrato,
informes xuridicos e econdmicos emitidos; dende o ano 2015 ata a actualidade”.

O reclamante indicaba que transcorrido o prazo dun mes desde a presentacion da solicitude
non existe contestacion e non se lle permite o acceso 4 documentacién solicitada, polo que
de conformidade coa normativa vixente interpdn unha reclamacién ante o Valedor do Pobo.

Segundo. Con data do 26 de setembro de 2017 déuselle traslado da documentacién achegada
polo interesado 4 Deputacion Provincial de Lugo para que, en cumprimento da normativa de
transparencia, achegue informe e copia completa e ordenada do expediente.

A recepcién da solicitude pola administracién foi o 27 de setembro, mediante fax recibido o 3
de novembro de 2017 a Deputacién Provincial de Lugo remite un escrito no que achega
informe de 16 de outubro de 2017 realizado polos servizos da deputacion e unha proposta
de resolucién, que se a Comisién da Transparencia “considera necesario, ou cando menos,
procedente, dardselle traslado da mesma(ao interesado)”

- Do informe de 6 paxinas recollemos os puntos polos que se procede a entender inadmitida
a solicitude:

12.“0 solicitante non acredita a condicion de interesado, en tanto en canto non se indica ou
expresa, como minimo, os dereitos que poidan resultar afectados, a propdsito da "relacion de
contratos publicitarios" e os datos referidos a importe satisfeito, obxecto do contrato, informes
xuridicos e econédmicos emitidos.”

29, “A xeneralidade da solicitude formulada e a natureza da informacion, determina no noso
entendemento que concorran causas de inadmision das enumeradas, tales como: a) Tratarse
en boa parte de publicacion xeral; b) solicitar informes internos; c) necesidade de unha accion
previa de reelaboracion; d) ter cardcter abusivo e non xustificado coa finalidade de
transparencia da Lei.

Precisamente, en relacion a esta ultimo aspecto ( o cardcter abusivo da solicitude) compre
destacar que a propia Lei 19/2013, establece no seu artigo 18.1 e) como causa de inadmision
a tramite, as solicitudes de acceso a informacion que tefian un "cardcter abusivo non
xustificado coa finalidade de transparencia desta lei".

32, “En materia de contratacion publica a lei regula unha serie de obrigas de publicidade
especificas para as administracions publicas ds que esta entidade da debido cumprimento, e
por outra, a peticion realizada polo solicitante ao referirse a todos os contratos e expedientes
desde 0 ano 2015 e non a algun ou alguns en concreto, xera un volume de informacion cunha
enorme magnitude.

O propio codigo civil, no titulo preliminar, en concreto no artigo 7, establece como marco xeral
que os dereitos deberdn exercitarse conforme ds esixencias da boa fe (art, 7.1) e que a Lei non
ampara o abuso do dereito ou o exercicio antisocial do mesmo ( art, 7.2, ab initio).”

49, “Parte da informacion solicitada pode afectar a dereitos ou intereses de terceiros,
debidamente identificados, como é o caso dos licitadores e adxudicatarios dos identificados
polo solicitante como "contratos publicitarios" que concorreron aos procedementos de
contratacion en cada caso tramitados, debe terse en conta que o artigo 19.3 da Lei 19/2013,
do 9 de decembro, establece que concederdselles a estes un prazo de quince dias para
alegacions. Debe informarse ao solicitante desta circunstancia, asi como da suspension do

prazo para ditar resolucion, ata que se reciban as alegacions ou ben transcorra o prazo para a
sua presentacion.”

59, “Con independencia de todo o exposto anteriormente, compre informar ao solicitante que
unha parte da informacion demandada no seu escrito, é accesible e totalmente publica para
todo aquel que desexe consultala a través das seguintes cantes:

--Portal de transparencia da Deputacion Provincial Lucio, ao que se pode acceder a través da
pdxina web da entidade provincial , www.deputacionlugo.gal , no apartado: Inicio/ Areas de
interese/ Portal de Transparencia. Unha vez dentro do Portal de Transparencia, deberd sequir
a seguinte ruta: Transparencia/ Publicidade activa/ Informacion Xeral/ Informacion sobre
contratacion

--Perfil do contratante da Deputacion Provincial Lugo, ao que se pode acceder a través da
pdxina web da entidade provincial , www.deputacionlugo.gal , no apartado: Inicio/ Perfil do
contratante”

62.” A informacion publica solicita ten unha amplitude, que en tanto non se atope xa accesible
totalmente ao publico, a sua tramitacion e, no caso de proceder, formalizacion, requirird
ampliacion de prazos e dedicacion de efectivos humanos, precisamente escasos.”

Con estes argumentos se fai unha proposta de inadmision, non achegada ao agora reclamante
en base ao disposto nos artigo 18 puntos a) e e) da lei 19/2013, do 9 de decembro.

Terceiro. Mediante fax de 22 de novembro de 2017 a Deputacién de Lugo remite a resolucién
de inadmision de 16 de outubro de 2017, en relacién ao expediente. A resolucién non esta
acompafiada do acuse de recibo polo interesado. A motivacion realizase a partir dos artigos
18.1 a) informacion en curso de elaboracién, en que parte da informacién é de publicaciéon
xeral, e o artigo 18.1 e).

FUNDAMENTOS XURIDICOS
Primeiro. Competencia e normativa

O artigo 24 da Lei 19/2013, do 9 de decembro, de transparencia, acceso a informacion publica
e bo goberno, de caracter bdsico na sUa prdctica totalidade, establece que contra toda
resolucidn expresa ou presunta en materia de acceso podera interpofierse unha reclamacién
ante o Consejo de Transparencia y Buen Gobierno, con caracter potestativo e previa a sua
impugnacioén en via contencioso-administrativa. Esa mesma lei, na sua disposicion adicional
cuarta, establece que a resolucion da reclamacion prevista no artigo 24 corresponderd, nos
supostos de resolucidns ditadas polas Administracions das Comunidades auténomas e o seu

sector publico, e polas Entidades Locais comprendidas no seu dmbito territorial, ao drgano
independente que determinen as Comunidades Auténomas.

A lexislacion aplicable a este procedemento ven configurada pola citada Lei 19/2013, do 9 de
decembro, do 9 de decembro e pola Lei 1/2016, do 18 de xaneiro xunto coa lexislacién basica
en materia de procedemento administrativo.

O artigo 28 da Lei 1/2016, do 18 de xaneiro, establece que contra toda resolucion expresa ou
presunta en materia de acceso a informacidn publica podera interpofierse unha reclamacion
perante o Valedor do Pobo; e o artigo 33 da mesma lei indica que corresponde & Comisidn da
Transparencia (6rgano colexiado) a resolucién das reclamacions fronte as resolucions de
acceso a informacion publica que establece o seu artigo 28.

A disposicion adicional quinta da lei establece que resolver esas reclamacidns corresponder3,
no suposto de resoluciéns ditadas polas entidades locais de Galicia, ao Valedor do Pobo, ao
que se adscribe a Comision da Transparencia, que por tanto é a competente.

Segundo. Procedemento aplicable

O artigo 28.3 da Lei 1/2016, do 18 de xaneiro preceptua que o procedemento se axustara ao
previsto nos nimeros 2, 3, e 4 do artigo 24 da Lei 19/2013, do 9 de decembro. Esta lei 19/2013,
do 9 de decembro, sinala que estamos ante unha reclamacidn con caracter potestativo e
previa @ impugnacidn en via contencioso-administrativa e que se axustara na sua tramitacion
ao disposto na lexislacién de procedemento administrativo comuin en materia de recursos.

Terceiro. Dereito de acceso a informacidn publica

A Lei 1/2016, do 18 de xaneiro, recofiece no seu artigo 24 o dereito de todas as persoas a
acceder a informacién publica, entendida como “os contidos ou documentos, calquera que
sexa o seu formato ou soporte, que consten en poder dalgtn dos suxeitos incluidos no dmbito
de aplicacion desta lei e que fosen elaborados ou adquiridos en exercicio das suas funcions”.

O artigo 12 da Lei 19/2013, do 9 de decembro, configura o dereito de acceso & informacién
publica de forma ampla, sendo titulares do mesmo todas as persoas. A Lei 1/2016, do 18 de
xaneiro, sinala que o solicitante non esta obrigada a motivar a sda solicitude de acceso a
informacidn (artigo 26.4).

Cuarto. Prazo de interposicion do recurso
O recurso promoveuse cando xa vencera o prazo para a preceptiva resposta por parte da

administracion e dentro do previsto para a presentacion do recurso, que neste caso era
calquera momento a partir do dia seguinte a aquel en que, de acordo coa normativa

especifica, se produzan os efectos do silencio administrativo, posto que non se deu resposta
expresa. Posteriormente fora de prazo a administracidn comunica unha resolucion de
inadmision.

Quinto. Analise do expediente

19, A peticidn realizada é a relacion de contratos publicitarios con copia do expediente de
contratacidn, de existir estes, concertados con medios de comunicacién social (radio, prensa,
television, axencias de comunicacidon, campafias publicitarias ou calquera outro) con
indicacion de importe satisfeito, obxecto do contrato, informes xuridicos e econdmicos
emitidos; dende o ano 2015 ata a actualidade

22, Corresponde a esta Comisidn determinar se eses documentos constituen informacion
publica ou non. E se, en caso afirmativo, estan sometidos a algun dos limites do artigo 14 e 15
, ou a vista do informe se son subsumibles nas causas de inadmision do artigo 18.1 a) e e) da
Lei 19/2015, do 9 de decembro. Andlise que se realizara tendo en conta a recente sentenza
do TS n2 1547/2017 que consagra a necesidade de interpretar de xeito restritivo os limites e
excepcions legais e resolve que “ En canto a limitacion do acceso d informacion prevista no
artigo 14.1.h/ da Lei 19/2013, do 9 de decembro (cando o acceso @ informacion supofia un
prexuizo para os intereses econdmicos e comerciais), xa sinalamos que as limitacions
contempladas no artigo 14 da Lei 19/2013, o mesmo que sucede coas causas de inadmision
de solicitudes de informacion que enumera o artigo 18, deben ser interpretadas de forma
estrita e partindo da premisa de que o dereito de acceso d informacion aparece configurado
no noso ordenamento cunha formulacion ampla, de xeito que sé son aceptables as limitacions
que resulten xustificadas e proporcionadas.

Claramente o deixa asi sinalado o artigo 14.2 da Lei 19/2013 cando dispon “(...) 2. A aplicacion
dos limites serd xustificada e proporcionada ao seu obxecto e finalidade de proteccion e
atenderd ds circunstancias do caso concreto, especialmente d concorrencia dun interese
publico ou privado superior que xustifique o acceso” por tanto a posibilidade de limitar o
dereito de acceso d informacion non constitie unha potestade discrecional da
administracion.”

39, Antes de entrar nesta cuestion por parte da deputacién provincial se indican uns aspectos
gue é necesario ter en conta previos ao analise da existencia dunha informacién publica.

Por unha parte a cuestién do interesado en relacidn & solicitude de acceso a informacién
publica.

Por outro lado a cuestidn da publicidade activa e a sla conexién co dereito de acceso &
informacién publica.

Por ultimo a existencia de terceiros afectados e a proteccion dos seus datos

- Enrelacién 4 cuestion do interesado esta comisidén xa ten expresado que :

O concepto de interesado en transparencia ten unhas peculiaridades que convén ter en conta.
O dereito de acceso a informacidn publica é para todas as persoas (artigo 12 Lei 19/2013, do
9 de decembro). E suficiente coa identidade do solicitante (artigo 17.2 Lei 19/2013, do 9 de
decembro), non existe obriga de motivacion da solicitude (artigo 17.3 Lei 19/2013, do 9 de
decembro), e se se dan os motivos “poderan ser tidos en conta cando se dite a resolucion.
Non obstante, a ausencia de motivacién non sera por si soa causa de rexeitamento da
solicitude”. En todo caso a Lei 1/2016, do 18 de xaneiro, amplia ainda mais os dereitos do
interesado, pois no artigo 24 equipara o interesado coa cidadania en xeral. O artigo 24 reforza
o dereito desta cidadania e di que no exercicio do seu dereito ao acceso a informacién publica
garantiraselle a posibilidade de utilizacion da informacién obtida sen necesidade de
autorizacion previa e sen mais limitacions que as derivadas desta ou doutras leis. Por tanto,
da igual que o solicitante de informacidn publica tefia ou non relacién coa contratacién ou co
expediente do que solicita a informacidn, coa materia da que solicita informacién, ou o lugar
de residencia. O dereito de acceso a informacién publica non vén determinado polo feito do
interese, sendn polo feito de que se fai unha solicitude sobre unha materia que non esta
excluida ou limitada o seu acceso pola normativa vixente, porque a transparencia implanta no
ordenamento xuridico o dereito da cidadania a solicitar dos gobernantes, no sentido mais
amplo, calguera informacion publica que xulgue oportuna, e sobre todo aquela “...)cuxo
coflecemento sexa relevante para garantir a transparencia da sua actividade relacionada co
funcionamento e control da actuacion publica”, tal como o expresa o artigo 5 da Lei 19/2013,
do 9 de decembro.

O informe da deputacién pretende aplicar a definicion e o articulado da Lei 39/2015, do 1 de
outubro para considerar que non estamos ante un interesado, e que polo tanto procede
denegar a solicitude. O obxecto da lei de procedemento administrativo comun é regular “os
requisitos de validez e eficacia dos actos administrativos, o procedemento administrativo
comun a tédalas Administracions Publicas” (artigo 1) , mentres que o obxecto da Lei 19/2013,
do 9 de decembro é “ampliar e reforzar a transparencia da actividade publica, regular e
garantir o dereito de acceso d informacion relativa a aquela actividade. “. Son dous obxectos
diferentes, para os que se establecen dous tipos de interesados diferenciados. No primeiro
caso é un solicitante ou unha persoa suxeito a un procedemento administrativo comun,
sancionador ou de responsabilidade patrimonial, no outro é calquera persoa que quere
cofecer a actividade da administracion publica e asi o solicita.

3

- En relaciéon & cuestion de publicidade activa e a sua conexidn co dereito de acceso &
informacidn publica.

Como xa ten explicado esta comision noutras resoluciéns a publicidade activa e o dereito de
acceso a informacion publica son dous caras da mesma obriga de transparencia. Dado que as
administracions locais galegas non esta obrigadas & publicidade activa prevista no artigo 6 da
Lei 1/2016, do 18 de xaneiro recollemos a delimitacién da obriga segundo o artigo 5 da Lei
19/2013 do 9 de decembro. Esta obriga consiste en que os titulares da informacion a
“publicardn de forma periddica e actualizada (a informacion) cuxo cofiecemento sexa
relevante para garantir a transparencia da sua actividade relacionada co funcionamento e
control da actuacion publica”. Pola sua banda o dereito de acceso a informacion publica é o
dereito de toda persoa a acceder a informacién publica, definindose esta como “os contidos
ou documentos, calquera que sexa o seu formato ou soporte, que consten en poder dalgun dos
suxeitos incluidos no dmbito de aplicacion desta lei e que fosen elaborados ou adquiridos en
exercicio das suas funcions”

Por tanto, o lexislador xa parte de que non todo ten porque estar publicado. Porén a partir da
definicion do que é informacidn publica todas as persoas, se asi o solicitan, poden ter acceso
aos contidos ou documentos, calquera que sexa o seu formato ou soporte, que consten en
poder dalgin dos suxeitos incluidos no ambito de aplicacion da Lei 19/2013, do 9 de
decembro, e que fosen elaborados ou adquiridos en exercicio das suas funciéns. O acceso s6
pode denegarse se estamos ante algun dos supostos previstos nos artigos 14 e 15 da citada
norma e, para estes casos, previa xustificacion proporcionada ao obxecto e finalidade de
proteccion. Igualmente os supostos de inadmisidn implican a elaboraciéon dunha resolucion
motivada, e non restritiva, de xeito que o feito de que se trate dunha informacién que esta en
curso de elaboracion ou de publicacién require que se indique expresamente o prazo no que
se estima que estard elaborada ou publicada.

O feito de que a informacidn xa estea publicada so é relevante para o xeito de como debe ser
facilitada. O artigo 22 da Lei 19/2013, do 9 de decembro indica que se a informacidn xa fora
publicada, a resolucidén podera limitarse a indicar ao solicitante como pode acceder a ela.

- Por ultimo a existencia de terceiros afectados e a proteccidn dos seus datos.

No informe dise que o solicitado pode afectar a dereitos ou intereses de terceiros,
debidamente identificados, como é o caso dos licitadores e adxudicatarios dos contratos
solicitados polo interesado. Pois ben a Lei Organica 15/1999, de 13 de decembro de
Proteccién de Datos de Caracter Persoal, no seu artigo 3 define estes datos como “calquera
informacidn concerniente a persoas fisicas identificadas ou identificables”, por tanto, s6 para
o caso de que os licitadores e adxudicatarios de contratos publicitarios fosen persoas fisicas
poderia ter lugar esta problematica. Como en todo caso no contrato habera datos das persoas
fisicas que representan a persoa xuridica procede aclarar que en relacidén a este asunto hai
gue ter en conta que o artigo 15 da Lei 19/2013, do 9 de decembro establece que o acceso

unicamente se podera autorizar con consentimento expreso e protexido do afectado se se
trata de datos especialmente protexidos.

Do artigo 15 da Lei 19/2013, do 9 de decembro imos a indicar o seguinte:

Son datos especialmente protexidos 6s que se refiren os apartados 2 e 3 do artigo 7 da Lei
Organica 15/1999, do 13 de decembro de proteccidn de datos de caracter persoal. Nese artigo
o paragrafo 2 fai referencia a datos sobre ideoloxia, afiliacion sindical, relixién e crenzas e o
paragrafo 3 se refire aos de orixe racial, saude e vida sexual.

Tamén son datos especialmente protexidos os datos relativos 4 comision de infraccidns penais
ou administrativas que non conleven a amoestacién publica ao infractor.

Con caracter xeral, concederase o acceso a informaciéon que contefia datos meramente
identificativos relacionados coa organizacién, funcionamento ou actividade publica do
organo.

En todo caso, o propio artigo 15, da Lei 19/2013 do 9 de decembro, establece que a proteccion
de datos esixe unha ponderacion suficiente razoada do interese publico na divulgacién da
informacidn e os dereitos dos afectados. Pois ben, hai que ter en conta que a peticién do agora
reclamante indica que se queren os contratos concertados con medios de comunicacion
social. Por tanto, non existen datos de caracter persoal que ponderar. Pero en todo caso a lei
nese artigo, indica que”non serd aplicable o establecido nos apartados anteriores (relativo d
ponderacion) si o acceso se efectua previa disociacion dos datos de cardcter persoal de xeito
que se impida a identificacion das persoas afectadas”. Por tanto, dun xeito ou outro é posible
a achega da documentacion, se se trata de informacion publica.

Unha vez que queda claro o que é un interesado no ambito do dereito de acceso a informacién
publica, a distincién entre a publicidade activa e o dereito de acceso & informacidn asi como,
quen son terceiros afectados e que datos de caracter persoal hai que protexer, procede entrar
no fondo do asunto.

42, COmpre neste intre analizar se a peticidn é informacidn publica e de selo se estamos ante
unha solicitude de informes internos, ante unha documentacién ou recompilacién de datos
que precisa reelaboracion ou se esta peticion ten caracter abusivo.

Unha solicitude de documentaciéon consistente nunha relacién de contratos publicitarios con
copia do expediente de contratacién concertados cos medios de comunicacidon social con
indicacion do importe satisfeito, obxecto do contrato e os informes xuridicos e econdmicos
emitidos dende o ano 2015 ata a actualidade, cumpre as caracteristicas de contidos e

documentos que constan en poder da deputacién provincial elaborados ou adquiridos no
exercicio das suas funciéns.

Os informes de intervencidn e asesoria, como xa se lle indicou por esta comisién a deputacion
no expediente RSCTG 80/2017 forman parte dos expedientes de contratacién e non poden
considerarse informes internos, é mais, tefien relevancia xuridica, ainda que non é obrigada a
sua publicacidn tal como estd redactado o artigo 8 da lei 19/2013, do 9 de decembro.

Igualmente e dado que a propia deputacion no seu portal de transparencia indica que dispén
dun xestor de base de datos e da xestion electrdonica dos expedientes non pode considerarse
gue a busca nesa base de dato sexa unha reelaboracién. Tal como di o criterio 7/2015 do
Consejo de Transparencia y Buen Gobierno:

“Se por reelaboracion se aceptara a mera agregacidon, ou suma de datos, ou o minimo
tratamento dos mesmos, o dereito de acceso a la informacidn se convertera en dereito ao
dato ou a documentacidn, que non é lo que sanciona o artigo 12 ao definir o dereito como
"dereito a la informacién".

Dito o anterior, o concepto de reelaboracién como causa de inadmision foi interpretado por
este Consejo de Transparencia y Buen Gobierno en diversas resolucions de tal xeito que pode
entenderse aplicable cando a informaciéon que se solicita, pertencendo ao ambito funcional
de actuacion do organismo ou entidade que recibe a solicitude, deba: a) Elaborarse
expresamente para dar unha resposta, facendo uso de diversas fontes de informacién, ou b)
Cando dito organismo ou entidade careza dos medios técnicos que sexan necesarios para
extraer e explotar a informaciéon concreta que se solicita, resultando imposible proporcionala
informacién solicitada.”

Queda indicar que o cardcter abusivo implica en resumen que coincida con outras xa
rexeitadas presentadas por idénticos solicitantes, que xa estiveran respostadas e que non
existiran cambios desde que se achegou a informacion e situacions similares, tal como recolle
exhaustivamente o criterio 3/2016 do Consejo da Transparencia y buen Gobierno do que se
lle achega o enlace:

En definitiva non consta, coa informaciéon de que dispon @ Comision, de que se dean as
condiciéns para cualificar como abusiva a peticién realizada.

2 - Por tanto os documentos solicitados entran dentro da definicion de informacién publica
na sua redaccion do artigo 24 da Lei 1/2016, do 18 de xaneiro. O silencio da administracién

local impide cofiecer se existe algunha limitacién imposta polo contido deses documentos que
deberd ser valorado polo titular da informacion, e se existen datos de caracter persoal ou
ofertas reservadas ou calquera tipo de datos, que de acordo coa normativa vixente de
contratos ou publicidade deban ser protexidos.

2.- En todo caso a Deputacidon de Lugo é unha institucion que dispdn no seu portal de
Transparencia de informacién por parte do servizo TIC da existencia dun xestor de base de
datos e da xestidn electronica dos expedientes, polo que a informacidn solicitada pode ser
facilitada.

Por ultimo cémpre indicar que segundo a sentenza do TS n? 1547/2017 calquera limitacion ou
inadmision estan lonxe de ser exercicios discrecionais da administracion e requiren en todo
caso unha xustificacion proporcionada ao obxecto e atenderad a circunstancias do caso
concreto. Neste caso, a deputacidn, nin indica o nUmero de contratos, nin que tipo de
problemas implica a busca da informacion nos seus arquivos, ni ningun outro dato que
directamente se poida aplicar ao caso concreto.

Neste expediente de reclamacién ante a Comision a Deputacion solicitou paralizar
temporalmente o expediente para que a Comisidn lle indicase se procedia notificarlle ao
solicitante. Hai que indicar que a administracion s6 mediante lei poderd incluir tramites
adicionais, nos procedementos, polo que, se o que se buscaba era unha consulta ao
Comisionado da Transparencia en materia de dereito de acceso & informacién deberia tela
realizado en prazo, e non transcorrido o prazo de resolucion da solicitude e no ambito do
recurso potestativo instada polo solicitante. Igualmente se consideraba que a peticién non
identificaba de forma suficiente a informacion debeu darlle un prazo de dez dias ao solicitante
para que a concretase (artigo 19 Lei 19/2013, do 9 de decembro), pero a administracidn
simplemente non actuou ata moito despois, o que é contrario ao principio da transparencia.

Sexto. En conclusion, a Comisién da Transparencia

Entende que estamos ante unha solicitude de acceso a informacién publica. Informacion que
procede achegarlle ao reclamante e o feito de que estea parte da informacidn publicada sé
implica que debera achegarse a URL. Cos datos achegados @ comision esta informacidn carece
dos requisitos para entender que existe unha peticién abusiva. Dado o tamafio medio da
administracion e que a solicitude fai referencia aos contratos publicitarios de tres anos
celebrados cos medios de comunicacion, e tendo en conta que a peticidn faise para uns anos
nos que xa estaba vixente a lei 19/2013, do 9 de decembro, procede achegala respectando os
limites legalmente establecidos (non achegar informacién reservada, etc).

ACORDAR

En atencidn aos anteriores antecedentes, fundamentos xuridicos,

Primeiro: Estimar a reclamacion presentada por_ con data de 5
de setembro de 2017, contra a denegacidon da Deputacién Provincial de Lugo, nos termos
recollidos no considerando quinto dos fundamentos xuridicos.

Segundo: Instar a Deputacién Provincial de Lugo, a que, no prazo maximo de 15 dias habiles,
se responda a peticion de informacion solicitada respectando a cofidencialidade dos datos
gue integran os expedientes de contratacién que asi o requiran, respectando os limites dos
artigos 14 e 15 da Lei 19/2013, do 9 de decembro e dando tramite de audiencia aos terceiros
interesados cando asi o estableza a norma basica de transparencia.

Terceiro: Instar a Deputacion Provincial de Lugo, a que, no prazo maximo de 15 dias habiles,
remita a esa Comisidén da Transparencia copia do envio e a recepcién da informacion solicitada
polo reclamante.

Contra esta resolucion, que pon fin @ via administrativa, unicamente cabe, en caso de
desconformidade, interpofier recurso contencioso-administrativo, no prazo de dous meses,
contados desde o dia seguinte a notificacion desta resolucién, de conformidade co previsto
no artigo 8.3 a Lei 29/1998, do 13 de xullo, reguladora da xurisdicién contencioso-
administrativa.

Santiago de Compostela, a 20 de decembro de 2017

A presidenta da Comision da Transparencia

Milagros Otero Parga





